
Hierdie verslag is ‘n vertaalde weergawe van die Ouditkomitee verslag wat goedgekeur en
onderteken is. Die gedeelde Ouditkomitee aanvaar geen verantwoordelikheid vir moontlike
wanvertolkings gedurende die vertalingsproses nie.

DEEL 3 – VERSLAG VAN DIE OUDITKOMITEE

VERSLAG VAN DIE WES-KAAP PROVINSIALE REGERING SE OUDITKOMITEE OOR DIE DEPARTEMENT
VAN ONDERWYS (BEGROTINGSPOS 5) VIR DIE FINANSIëLE JAAR GEëINDIG 31 MAART 2007

1. Inleiding

Die Ouditkomitee is tevrede om sy verslag vir die bovermelde finansiële jaar geëindig 31 Maart 2007 voor
te lê.

2. Ouditkomiteelede en Bywoning

2.1 Die Ouditkomitee bestaan uit die lede hieronder gelys. Die vereiste is dat daar ‘n minimum van 4 keer per
jaar byeengekom word soos per sy goedgekeurde Verwysingsraamwerk. Gedurende die huidige jaar is 6
vergaderings gehou.

2.2 Lede vir die jaar Aantal vergaderings bygewoon

Mnr. RG Nicholls (Voorsitter) 6
Dr. L Kathan 4
Mnr. J January 3
Mnr. R Lalu 5
Mnr. M Joshua (Aangestel 01 Mei 2006) 4

3. Verantwoordelikheid van Ouditkomitee

Die Ouditkomitee rapporteer dat dit al sy verantwoordelikhede ingevolge Artikel 38 (1)(a) van die Wet op
die Bestuur van Openbare Fondse, 1999 (Wet 1 van 1999) en Tesourieregulasie 3.1.13 soos vereis,
nagekom het.

Die Ouditkomitee rapporteer ook dat dit ‘n toepaslike formele Verwysingsraamwerk as sy ouditkomitee-
handves aanvaar het, sy sake ingevolge hierdie handves nagekom het en al sy verantwoordelikhede soos
daarin vervat uitgevoer het.

4. Effektiwiteit van Interne Beheer

Na ons mening, gebaseer op die verslae wat van die diensverskaffers ontvang is en inligting wat
gedurende ons ouditkomiteevergaderings gerapporteer is, bevat die internebeheer-omgewing leemtes wat
onaanvaarbaar is en aansienlik opgeknap moet word in die finansiële jaar eindigend Maart 2008. Ons is
verder oortuig dat bevindinge wat deur die oudit-diensverskaffers gerapporteer is tot positiewe
veranderinge behoort te lei. Die Rekenpligtige Beampte het ’n ouditmoniteringspan aangewys met die
opdrag om te verseker dat die nodige aandag geskenk word aan die bevindinge soos gerapporteer deur
die diensverskaffers.

Die bovermelde opdrag het baie beperkte sukses opgelewer. Effektiewe uitvoering van hul taak moet ’n
prioriteit wees vir die 2007/08-finansiële jaar.

5. Interne Oudit

Soos verlede jaar deur die Ouditkomitee gerapporteer, was die interne oudit nie effektief vir die skep van
die nodige positiewe veranderinge rakende die bevindinge van die oudit-diensverskaffers nie. Die interne
ouditproses moet hersien word om te verseker dat waarde toegevoeg word deur die hantering van die
gerapporteerde leemtes en die fasilitering van die nodige regstelling.

Inisiatiewe vir verandering en die interne ouditplan vir 2007/08 is saamgestel met spesifieke insette van die
Ouditkomitee en die departement ten einde hierdie proses in staat te stel om die vereiste regstellende
waarde te lewer.

’n Gehalte-evalueringsondersoek is deur die Instituut van Interne Ouditeure (IIO) op die Provinsiale Interne
Ouditfunksie onderneem, wat ook die Onderwysdepartement bedien. Die Ouditkomitee is in kennis gestel
dat dit die opinie van die IIO is dat die Interne Ouditfunksie slegs gedeeltelik voldoen aan die Standaarde
van die IIO.

6. Die gehalte van bestuur gedurende ie jaar en maandelikse / kwartaallikse verslae voorgelê
ingevolge die WBOP en die Wet op die Verdeling van Inkomste

Na ons mening is die vereistes van die WBOP en die Wet op die Verdeling van Inkomste deur die
maandelikse en kwartaallikse verslae wat opgestel en aan belanghebbendes voorgelê is, nagekom.

Die bevindinge van die Moniteringstesourie-proses gedurende die jaar is nie aan ons komitee deurgegee
nie. Sodanige proses kan die komitee in staat stel om enige beduidende afwykings wat gevind is, effektief
te moniteer.

Die Ouditeur-Generaal het ‘n aantal foute in die ongeouditeerde Jaarlikse Finansiële State gevind rakende
disclosure requirements. Hierdie aangeleenthede moes deur die afdeling Finansiële Beheer van die
Rekeninge-komponent bespeur gewees het vir regstelling voordat die Jaarlikse Finansiële State vir
ouditering ingedien is.

7. Inligtingstegnologie

Inligtingstegnologie bly ‘n area wat aandag nodig het. Die transversale systems general en
toepassingskontroles word deur die Ouditeur-Generaal as onbetroubaar gegradeer.

Dit is voorts aan die Ouditkomitee gerapporteer dat die gebruikerkontroles wat met rekenaarinset en
–uitset verband hou, nie-bestaande of oneffektief is, wat tesame met die leemtes in die algemene en
toepassingsbeheer, daartoe lei dat hierdie areas hoërisiko-areas is.

Hierdie leemtes lei daartoe dat die gebruikerskontroles nie ‘n betroubare bron is vir beide die ouditproses
en die gebruiker is nie.

Die Ouditkomitee het ’n interne ouditverslag oor die provinsiale IT-funksie ontvang. Die verslag het ’n
aantal kritieke leemtes blootgelê in die Ce-I-bestuurde IT-stelsels wat ook ‘n impak het op hierdie
departement. Die Ouditkomitee neem kennis dat sommige van die leemtes wat gerapporteer is verband
hou met uitgediende IT-infrastruktuur, ontoereikende rugsteunstrategieë, hoë personeelvakaturesyfers
binne die Ce-I en begrotingsbeperkinge.

8. Evaluering van Finansiële State

Die Ouditkomitee het:

• die geouditeerde finansiële state wat in die jaarverslag ingesluit sal word met die Ouditeur-Generaal
en die Rekenpligtige Beampte nagegaan en bespreek;

• die Ouditeur-Generaal se bestuursbrief en die bestuur se reaksie daarop nagegaan;
• beduidende aanpassings voortspruitend uit die oudit bestudeer.

Die Ouditkomitee stem saam met en aanvaar die Ouditeur-Generaal se slotsom ten opsigte van die
jaarlikse finansiële state en is van mening dat die geouditeerde jaarlikse finansiële state aanvaar en met
die verslag van die Ouditeur-Generaal saamgelees moet word.

Slotsom

Soos verlede jaar afgelei, is goeie korporatiewe beheer en effektiewe beheermaatreëls, veral in die rekenaar- en
risikobestuurareas, sake wat in die finansiële jaar eindigende Maart 2008 vir aandag en verbetering geprioritiseer
moet word.

MNR RG NICHOLLS
VOORSITTER: OUDITKOMITEE WES-KAAP
ONDERWYSDEPARTEMENT
DATUM: 17 September 2007


	Inhoud
	Deel 1
	Deel 2
	Deel 3
	Deel 4
	Deel 5



